
詠霍將軍北伐

作者：虞羲

↑ 《昭明文選�卷二十一》

擁旄為漢將，汗馬出長城。

長城地勢嶮，萬里與雲平。

涼秋八九月，虜騎入幽并。

飛狐白日晚，瀚海愁陰生。

羽書時斷絕，刁斗晝夜驚。

乘墉揮寶劍，蔽日弔高旍。

雲屯七萃士，魚麗六郡兵。

胡笳關下思，羌笛隴頭鳴。

骨都先自讋，日逐次亡精。

玉門罷斥候，甲第始修營。

位登萬庾積，功立百行成。

詠霍將軍北伐

天長地自久，人道有虧盈。

未窮激楚樂，已見高臺傾。

當令麟閣上，千載有雄名！

此作品在全世界都属于公有领域，因为作者逝世已经超过100年，且作品于1931年1月1日

之前出版。

